
ᐊᕕᖃᑎᒌᓐᓂᒧᑦ ᓂᕿᑐᐃᓐᓇᓂᒃ 
ᑲᑎᑦᓱᒋᑦ, 64 ᐃᓪᓗᐃᑦ ᐃᓚᒌᑦ ᑭᐅᒪᓚᐅᔪᑦ 
ᐊᐱᕐᓱᓂᖃᕐᑎᓗᑕ ᐅᖃᓚᐅᔪᒋᕗᑦ 563 ᕕᑦᓱᑎᒃ 
ᓂᕿᑐᐃᓐᓇᓂᒃ ᐊᕕᖃᑎᒌᑦᑐᕕᓃᑦ ᐊᓯᖏᓐᓄᑦ 
ᓄᓇᓕᒻᒥᐅᖃᑎᒻᒥᓄᑦ, ᐱᑐᑦᓯᒪᖃᑎᒌᓐᓂᒥᓂᑦ 
ᓄᐃᑕᑎᑦᓯᓯᐊᕖᖕᖓᑐᑦ (ᑕᓕᕐᐱᖓᓃᑦᑐᒥᑦ 
ᑕᑯᒋᐊᕆᑦ, ᐃᓪᓘᑉ ᐊᐱᕐᓲᔭᕐᑕᕕᓂᑦᑕ ᓇᓃᓐᓂᖏᑦ 
ᓄᐃᑕᔪᑦ ᑐᖑᔪᐊᖓᔫᑦᓱᓂ ᐊᐱᕆᔭᕕᓂᕗᑦ). 

ᑲᑎᕐᓱᓱᒋᑦ, 2023ᒥ ᖃᐅᔨᓴᕐᑎᓗᑕ ᑲᖏᕐᓱᔪᐊᕐᒥᐅᑦ 
ᓇᓗᓀᕐᓯᓚᐅᔪᕗᑦ 5.3 (ᐅᓄᕐᓂᖓ 0ᒥ 26ᒧᑦ) 
ᐊᑦᔨᒌᖕᖏᑐᑦ ᐃᓚᒌᑦ ᓄᓇᓕᒻᒥ ᓂᕿᑐᐃᓐᓇᓂᒃ 
ᐊᕕᑦᑐᕕᓃᑦ ᐊᕐᕌᒎᓚᐅᔪᑎᓪᓗᒍ. ᐃᓚᒌᑦ ᐅᖃᓚᐅᔪᑦ 
ᐅᓄᕐᓂᖓ 4.1 (0ᒥ 11ᒧᑦ) ᐃᓪᓗᐃᑦ ᐊᕕᖃᑦᑕᐅᑎᔪᕕᓃᑦ. ᐊᕕᖃᑎᒌᓐᓂᓴᐅᓕᕐᓂᖏᑦ 
ᑕᑯᑦᓴᐅᒥᔪᖅ 2013ᒥ ᓂᓪᓕᑕᕕᓃᑦ ᑕᑯᓐᓈᓱᒋᑦ. ᐱᑦᔪᑎᖓᑕ ᑐᑭᖓ ᐊᒥᓲᓂᕐᓴᓂᒃ 
ᐃᓪᓗᓕᐅᕐᓂᒪᑕ ᐃᓪᓗᓕᐅᕐᓂᒧᑦ ᓴᓇᓲᑦ: ᐊᒥᓲᓂᕐᓴᐅᓕᕐᒪᑕ ᐃᓪᓗᐃᑦ, ᐊᕕᖃᑎᒌᓐᓂᖅ 
ᐳᕐᑐᓯᒋᐊᓪᓚᕆᑦᓯᒪᕗᖅ ᐃᓚᒌᓪᓗ ᓂᓐᓂᐅᖏᓂᕐᓴᐅᓕᕐᑐᑦ ᐃᓪᓗᒥᓂᒃ. 

2023ᒥ, 13%-ᓗᐊᑦ ᐃᓚᒌᑦ ᐊᕕᖃᑎᒌᖕᖏᓂᕐᓴᐅᓕᕐᓂᒥᓂᒃ ᐊᕐᕌᒎᑉ ᐃᓗᐊᓂ ᐅᖃᕐᑐᕕᓃᑦ, 
ᐱᑦᔪᑎᖓ ᒪᙯᓪᓗᐊᖃᑦᑕᓂᖕᖏᓇᒥᑦ ᐆᒪᔪᕐᓯᐅᖏᓐᓂᓴᐅᑦᓱᑎᑦ ᐃᖃᓪᓕᐊᓯᐊᕋᑎᓗ. 11% ᐃᓚᒌᑦ 
ᐅᖃᓚᐅᔪᕗᑦ ᐊᕕᕝᕕᐅᖏᓐᓂᓴᐅᓕᕐᓂᒥᓂᒃ ᐊᕐᕌᒎᑉ ᐃᓗᐊᓂ. ᐊᒥᓱᐃᑦ ᐱᑦᔪᑎᐅᕗᑦ ᐃᓚᒌᑦ 
ᑭᐅᒍᑎᒥᓂᑦ ᓂᓪᓕᓂᖕᖏᑐᑦ ᐊᕕᖃᑎᒌᖕᖏᓂᐅᑉ ᒥᑦᓵᓄᑦ (ᐆᑦᑑᑏᑦ, ᓄᓇᓕᒻᒥᑦ ᓄᓇᓕᒻᒧᑦ 
ᓅᕐᖃᒥᖅ, ᐊᖓᔪᕐᖄᑯᖏᑦᑕ ᐊᖏᕐᕋᖓᓄᑦ ᓂᕆᒋᐊᕐᑐᓲᑦ, ᐅᕝᕙᓘᓐᓃᑦ ᐊᓐᓂᑐᐊᔪᑦ ᓇᒻᒥᓂᒃ 
ᓂᕿᑐᐃᓐᓇᑐᓂᐊᕐᑕᒥᓂᒃ). ᑌᒃᑯᓭᓐᓀᑦ ᐊᕕᓲᖕᖏᓂᕋᕐᑐᕕᓃᑦ 2013ᖑᑎᓪᓗᒍ ᑌᒫᑦᓭᓇᖅ 
ᐊᕕᖃᑎᒌᓲᖑᖕᖏᓂᕋᕐᓂᖁᑦ. 

ᑲᖏᕐᓱᔪᐊᒥᐅᑦ ᐊᕕᖃᑎᖃᕙᓪᓗᓲᖑᕗᑦ ᓄᓇᓕᐅᑉ ᓯᓚᑖᓂᒥᐅᓄᑦ ᐊᕕᕝᕕᐅᖏᓂᕐᓴᐅᓱᑎᑦ 
ᓄᓇᓖᑦ ᐊᓯᖏᓐᓂ ᐱᓯᒪᔪᓂ (ᑲᖏᕐᓱᒥᐅᓪᓗ ᑯᐊᕐᑕᒥᐅᓄᓪᓗᕙᓪᓗᖅ ᐊᕕᕝᕕᐅᓲᑦ ᓂᕿᑐᐃᓐᓇᓂ, 
ᑌᒪ ᑲᖏᕐᓱᔪᐊᒥᐅᑦ ᐊᐅᓪᓚᑎᑦᓯᕙᑦᑎᓗᒋ ᓂᕿᓂᒃ ᓄᓇᓕᕆᓐᓂᓴᓄᑦ (ᐆᑦᑑᑎᒋᓗᒋᑦ ᑰᑦᔪᐊᒥᐅᓄᑦ 
ᒪᓐᑐᔨᐊᓪᒥᐅᓄᓪᓗ). 

ᓇᓂᓕᒻᒥᐅᓂᒃ ᑲᑎᖃᑎᒌᑦᑎᓯᓂᖅ ᓱᖃᑦᓯᓂᒃᑯᑦ 
ᐃᓓᒋᐊᓪᓛᓗᑕ ᖃᐅᔨᓴᕐᓂᕆᖃᑦᑕᑕ ᐊᓯᐊᒍ, 
ᐸᕐᓇᓯᓚᐅᔪᒋᕗᒍᑦ ᐱᓇᓱᐊᕈᓯᑕᒫᑦ ᐱᓇᓱᓐᓇᐅᑉ 
ᑕᙯᕐᓯᓇᕐᓂᖓᓂ ᑳᐱᑐᕐᑎᑎᓯᑦᓱᑕ ᒥᐊᓂᕐᓯᕕᐅᑉ ᐃᓚᒌᑦ 
ᐃᓪᓗᖁᑎᖓᓂ ᕿᒫᕕᐅᓂᕋᕐᑕᒥᒃ. ᑖᒃᑯᐊ ᐸᕐᓇᓯᓚᐅᔪᔭᕗᑦ 
ᖃᐅᔨᓴᕐᓂᖃᕐᑐᕕᓂᐅᑦᓱᑕ ᖄᕐᓂᐊᓂᐅᑉ ᒥᑦᓵᒍᑦ 
ᐊᓂᐊᕐᙯᒍᓐᓇᓕᖁᓪᓗᒋᑦ ᐅᖃᕆᐊᓕᖏᓐᓂᒃ. ᐊᓯᖏᓪᓗ ᐊᒥᓱᐊᓘᕐᖃᔭᖕᖏᑑᑦᓴᑐᐃᓐᓇᑐᖅ 
ᐃᓂᑦᓴᑭᑦᑑᒐᓂ ᓄᓇᓕᒻᒥᐅᓄᑦ. ᑲᑎᓕᕋᒥᑦ, ᖁᓕᕕᒍᓐᓇᓯᓚᐅᔪᒍᑦ ᑳᐱᑐᕐᑎᓯᑦᓱᑕ ᑕᙯᕐᓯᓇᒥ, 
100 ᐅᖓᑖᓄᑦ ᐃᓚᐅᔪᑦ ᐃᓄᐃᑦ. ᒪᕐᕉᓄᒃ ᐃᓕᓐᓂᐊᑏᑦ ᖃᕆᐊᖏᓐᓄᑦ ᑕᑯᑦᓴᐅᑎᑦᓯᓚᐅᔪᒻᒥᔪᒍᑦ 
ᐅᖄᒋᐊᕐᑐᓯᒪᑦᓱᑕ ᐊᕐᓴᓂᐅᑉ ᐃᓕᓐᓂᐊᕕᖓᓄᑦ, ᐊᒻᒪᓗ ᑐᓂᓯᑦᓱᑕ 1200$ᓂᑦ ᓂᕆᕕᖓᓄᑦ 
(ᖃᐅᔨᓴᕐᓂᒧᑦ ᐃᓚᐅᔪᕕᓃᑦ ᑭᐅᒪᔪᕕᓃᑦ ᑐᑭᑖᕈᑎᕕᓂᖏᑦ ᐊᐱᕐᓲᔭᕐᑕᐅᕇᕋᒥᑦ). 

ᐅᖃᐅᓯᐅᑉ ᐁᐸᖓᓅᔦᔪᕕᓂᖅ ᑏᕕᒫᓯᐅ ᕿᓰᕐᒧᑦ. 

ᓱᕐᖁᐃᓯᒍᑎ 2023ᒥ  
ᖃᐅᔨᓴᕐᓂᐅᓚᐅᔪᒧᑦ 

ᑐᕓᔮᕈᑦ 2025 
________________________________________________________________________________________ 

ᓴᖑᐊᑦᓯᓂᕐᒧᑦ ᖃᐅᔨᓴᕐᓂᐅᕙᑦᑐᖅ ᐃᑉᐱᒋᔭᖃᕐᓱᓂ ᓂᕿᖃᑦᓯᐊᕆᐊᖃᕐᓂᒧᑦ, ᐃᓗᕐᖁᓯᓕᕆᓂᑎᒍᑦ 
ᐊᒻᒪᓗ ᖃᓄᐃᖕᖏᓯᐊᕆᐊᖃᕐᓂᒧᑦ ᒪᕐᕉᓂᒃ ᐃᓄᑐᐃᓐᓀᑦ ᓄᓇᓕᖏᓐᓂ ᑲᖏᕐᓱᔪᐊᖅ, ᐊᒻᒪᓗ 

ᐅᓗᒃᖃᒃᑐᒃᒥ. ᑕᒪᒃᑯᐊ ᖃᐅᔨᓴᕐᓂᐅᖃᑦᑕᑑᒃ ᑐᑭᒧᐊᕐᑎᔨᖃᕐᓱᓂ ᐃᐊᓪᔅᐱᔅ ᕆᐊᑎᒥᒃ 
ᑲᖏᕐᓱᔪᐊᒦᑎᓪᓗᒍ ᐊᒻᒪᓗ ᐱᑕ ᑳᓕᖕᔅ ᑲᔪᓯᓕᕐᑎᓯᒻᒥᑎᓪᓗᒍ ᖃᐅᔨᓴᕐᓂᒥᓂᒃ ᐅᓗᒃᖃᒃᑐᒃᒥ. 

ᖑᑎᓪᓗᒍ ᖃᐅᔨᓴᕐᓂᒪᕆᑎᒍᑦ ᐊᐱᕐᓲᑎᐅᓚᐅᔪᑦ ᓂᕿᖃᑦᓯᐊᕆᐊᓪᓚᖁᔨᓂᕐᒧᑦ 
ᒪᙯᓐᓂᐅᑉ ᒥᑦᓵᒍᓪᓗ 
ᑎᑭᐅᑎᒍᑎᒋᕋᓱᐊᖃᑦᑕᓚᐅᔪᔭᕗᑦ ᖃᐅᔨᓴᕐᓂᕗᓐᓂ ᐅᑭᐊᑦᓴᐅᓚᐅᔪᑎᓪᓗᒍ 2023ᒥ 
ᖃᐅᔨᓴᕐᓂᖃᕆᐊᓪᓚᑖᓂᖅ ᒪᓕᑦᓱᒍ ᖃᐅᔨᓴᕐᓂᐅᓯᒪᔪᖅ 2013ᒥ, ᓂᖀᑦ ᐃᓄᑦᓯᐅᑏᓪᓗ ᖏᑦᑐᐃᓗ 
ᐊᑐᐃᓐᓇᐅᓂᖏᑦ, ᒪᙯᓐᓂᑎᒍᑦ ᐃᖃᓪᓕᐊᓂᕐᑎᒍᓪᓗ ᓱᖃᑦᓯᓂᐅᕙᑦᑐᑦ, ᐊᕕᖃᑎᖃᓲᖑᓂᕐᓗ 
ᓂᕿᕐᓂᒃ ᓄᓇᓕᒻᒥ ᐊᓯᑦᔨᓯᒪᓂᕐᓴᐅᓕᕐᒪᖔᑕ ᖁᓖᑦ 10 ᐊᕐᕌᒍᐃᑦ ᓈᔪᓂ. 

ᐊᐱᕐᓱᓂᖃᓚᐅᔪᕗᒍᑦ ᐃᓪᓗᒥᐅᖃᑎᒌᓂᒃ ᐃᓚᒌᓂᒃ 64 ᐃᓪᓗᐃᑦ ᑲᖏᕐᓱᔪᐊᕐᒥ. ᐃᓚᐅᔪᑦ 24% 
ᐳᓴᓐᑏᑦ ᓄᓇᓕᒻᒥᐅᑦ. ᐅᑭᐅᖏᑎᒍᑦ ᓇᓗᓀᕐᑕᐅᓯᒪᑦᓱᑎᒃ ᖃᑦᓯᐅᓂᖏᓪᓗ ᐃᓪᓗᒥᐅᖃᑎᒌᑦ 
ᐊᒥᓲᓂᖏᑦ ᐊᑦᔨᒋᔭᐅᕇᔭᕐᑐᑦ 2021ᒥ ᖃᐅᔨᓴᕐᓂᕆᓚᐅᔭᑦᑎᓂ, ᑌᒣᒻᒪᑦ ᑕᑯᓐᓈᓗᒍ 
ᐃᓱᒪᒋᒍᓐᓇᑕᓯ ᑭᒡᒐᑐᑦᓯᐊᑐᑦ ᓄᓇᓕᒥᓂᒃ ᐊᐱᕆᔭᐅᑦᓱᑎᒃ ᑭᐅᒪᖃᑦᑕᑐᕕᓃᑦ ᖃᐅᔨᓴᕐᓂᒦᑦᑎᓗᑕ. 

ᐊᐱᕐᓱᓂᐅᑉ ᐱᑦᔪᑎᖏᑦᑕ ᐅᑯᐊ ᐃᒣᓕᖓᔪᑦ: 
● ᐱᓇᓱᒐᖃᕐᓃᑦ ᐊᒻᒪᓗ ᐃᓚᒌᑦ ᖃᑦᓯᑖᖃᑦᑕᓂᖏᑦᑕ ᑮᓇᐅᑦᔭᓵᖏᑦᑕ ᐅᓄᕐᓂᖏᑦ  
● ᓂᕿᖃᑦᓯᐊᓂᖅ 
● ᐃᓄᑦᓯᐅᑎᓂᒃ ᓂᕿᑐᐃᓐᓇᑐᖃᑦᑕᓃᑦ 
● ᒪᙯᓐᓂᑎᒍᑦ ᐊᓐᓂᑐᕋᓱᐊᕐᓂᑯᑦ ᐊᒻᒪᓗ ᐃᖃᓪᓕᐊᓂᑎᒍᑦ ᓱᖃᑦᓯᓃᑦ 
● ᒪᙯᒍᑎᖏᑦ ᐃᖏᕐᕋᐅᑏᑦ ᖃᓄᐃᑦᑑᓂᖏᓐᓂᓗ ᓴᓇᒻᒪᖏᑦ 
● ᐊᕕᖃᑎᖃᕐᓂᖅ ᐱᑐᑦᓯᒪᖃᑎᒌᓐᓂᖅ 

ᐅᑯᐊ ᒪᑉᐱᒉᑦ ᑭᖑᓪᓖᑦ ᑕᑯᓚᖓᔭᓯ ᓄᐃᑦᓯᕗᑦ ᖃᐅᔨᓴᐅᑎᕕᓃᑦ ᓱᕐᖁᐃᑕᐅᓂᕕᓂᖏᓐᓂᑦ 
ᐊᐱᕐᓱᓂᖃᕐᑎᓗᑕ ᓂᕿᖃᑦᓯᐊᕆᐊᖃᕐᓂᐅᑉ ᐊᓐᓂᑐᕋᓱᐊᕐᓂᐅᓗ ᓱᖃᑦᓯᓂᐅᖃᑦᑕᓲᓄᑦ, 
ᐃᓚᖏᑐᐃᓐᓀᑦ ᐊᐱᕐᓲᑎᕕᓃᑦ ᑭᐅᔭᐅᓯᒪᔪᑦ ᓱᕐᖁᐃᑕᐅᓕᕋᒥᒃ, ᑭᓯᐊᓂ ᐱᒻᒪᕆᐅᓗᐊᖕᖑᐊᑐᑦ. 
ᓱᕐᖄᑎᕐᑕᐅᓱᑎᒃ ᑭᖑᓪᓖᑦ ᑕᑯᔭᓯ, ᑐᖑᔪᐊᖓᔪᖅ ᑖᕐᓂᓴᐅᑦᓱᓂ ᑐᑭᖃᕐᖁᖅ ᖃᑦᓯᐅᓂᖏᑦ 
ᐱᐅᓯᐅᒥᒋᐊᕐᑐᕕᓃᑦ ᐅᓄᕐᓯᒋᐊᕐᓯᒪᔪᑦ ᐊᒥᓲᓂᕐᓴᐅᓕᕐᑐᑦ ᓚᒍᑎ, ᖁᕐᓱᑕᖅ ᑐᑭᖃᕐᑎᓗᒍ 
ᖃᐅᔨᓴᐅᑎᕕᓃᑦ ᑕᑯᓐᓈᓱᒋᑦ ᐊᑦᔨᒌᑲᓴᑦᓯᐊᑦ, ᐊᐅᐸᕐᑑᐸᑦ ᐃᒫᒃ ᑐᑭᓕᒃ ᓱᒃᑯᓕᐅᒥᓯᒪᕗᑦ 2013-
ᒥᓂᑦ. 

ᓇᑯᕐᒦᑕᕗᑦ ᐃᓕᑕᕆᑦᓯᐊᓱᒋᓪᓗ 
ᐃᓘᓐᓀᑦ ᓇᑯᕐᒦᐸᑦᓯ ᐃᓚᐅᖃᑕᐅᑦᓯᐊᓚᐅᔪᑦ ᑲᑦᓱᙰᑦᑑᓱᑎᑦ ᐅᑭᐊᑦᓴᒥ 2024ᒥ ᖃᐅᔨᓴᕐᓂᕗᓐᓂ, 
ᑲᖏᕐᓱᔪᐊᑉ ᑲᕙᒫᐱᖓᑕ ᑲᑎᒪᔨᖏᑦ ᐊᖏᕈᓐᓇᓚᐅᔪᒻᒪᑕ ᓴᐳᒻᒥᓯᐊᒻᒪᕆᑦᓱᑎᑦ 
ᐃᒫᙰᖃᑦᑕᓱᑎᓪᓗ, ᒥᐊᓂᕐᓯᕕᒻᒥᐅᓗ ᑐᖕᖓᓱᑦᑎᓯᑦᓯᐊᓚᐅᔪᒻᒪᑕ ᑳᐱᑐᕐᑎᓯᖃᑦᑕᑎᓪᓗᑕ 
ᑕᙯᕐᓯᓇᐅᓕᕐᒪ. ᐊᐱᕐᓲᑏᑦ ᐃᓄᑦᑎᑑᓕᕐᑎᑕᐅᓚᐅᔪᕗ ᐅᖃᐅᓯᐅᑉ ᐁᑉᐸᖓᓅᔦᔩᑦ ᐋᓂ ᑎᕐᑎᓗᒃ, 



ᑏᕕᒫᓯᐅ ᕿᓰᖅ ᐊᒻᒪᓗ ᑳᕈᓓᓐ ᐊᓚᑯ ᐃᑲᔪᕐᓯᓯᒪᓪᓚᕆᓚᐅᔪᒻᒪᑕ ᐊᐱᕐᓱᓂᖃᕐᑎᓗᑕ.  
ᓇᕝᕚᕆᐊᓪᓚᕈᑦᑕ ᑐᓴᕐᑕᐅᒪᒋᐊᓕᓐᓂᑦ ᑲᖏᕐᓱᔪᐊᑉ ᑲᕙᒫᐱᖓᑕ ᑲᑎᒪᔨᖏᓐᓄᑦ 
ᐅᖃᑦᓯᐊᓛᕐᖁᒍᑦ. ᐊᐱᕐᓲᑎᖃᑦᓴᓂᕈᕕᑦ ᖃᐅᔨᓴᕐᓂᕆᕙᑦᑕᑕ ᒥᑦᓵᓄᑦ ᐅᖃᕐᕕᒋᑎᒍᑦ ᒪᐅᖕᖓ 
ᐊᓪᓚᓗᑎᑦ ᐃᐊᓪᐱᔅ ᕆᐊᑎᒧᑦ (elspethready@gmail.com).   
________________________________________________________________________________________ 

ᓱᕐᖁᐃᓯᒍᑏᑦ 
ᓄᓇᒥ ᒪᙯᖃᑦᑕᓂᖏᑦᑕ ᐃᓚᐅᔪᑦ ᓱᖃᑦᓯᖃᑎᒌᑦᓱᑎᒃ  

 
ᐃᓘᓐᓇᖏᑦ ᑭᓯᑕᐅᓕᕐᒪᑕ, ᐃᓚᐅᔪᑦ ᐊᓐᓇᑐᕋᓱᐊᕐᓱᑎᒃ ᒪᙯᑦᑐᑦ ᓱᖃᑦᓯᔪᕕᓃᑦ ᑭᓯᑕᐅᒪᒍᑎᖓ 
ᐅᓄᕐᓯᒋᐊᕐᓯᒪᓕᕐᑐᑦ 2013ᖑᓚᐅᔪᒻᒪᓂᑦ, ᐅᕕᓗᕐᑕᓂᖅ ᓄᓂᕙᓐᓂᓗ ᐃᓚᐅᑎᓐᓇᒋᑦ ᐊᕐᓇᓄᑦ  
ᓂᕕᐊᕐᓯᐊᓄᓪᓗ. ᐅᓄᕐᓯᒋᐊᕐᑐᕕᓂᐅᓂᖏᑦ ᐳᓴᓐᑎᑦ ᐃᒣᓕᖓᓂᐊᖕᖒᕆᕙᕗᑦ ᖃᐅᔨᓴᕐᓂᕕᓃᑦ 
ᑕᑯᓐᓈᓱᒋᑦ ᐃᒻᒪᖄ ᐃᖏᕐᕋᐅᑎᓖᑦ ᓄᓇᓕᖏᑦᑕ ᑲᖏᕐᓱᔪᐊᕐᒥᐅᑦ ᐊᒥᓱᖕᖑᒋᐊᕐᓯᒪᕗᑦ 
ᐊᑐᕐᖃᒥᓚᐅᕐᓯᒪᒐᒥᒃ ᑮᓇᐅᔭᑦᓴᔭᑖᒥᓂᒃ ᓂᖏᐅᑎᒋᓲᒥᓂᒃ ᐅᔭᕋᓐᓂᐊᑯᑦ ᒣᓐ ᕌᒃᓚᓐᑯᓐᓂᒃ 
ᐱᓯᒪᔪᓂᒃ ᒪᙯᒍᑎᑦᓴᒥᓂᒃ ᐃᖏᕐᕋᐅᑎᓯᒍᓐᓇᕆᐊᓪᓚᑎᑕᐅᑦᓱᑎᒃ ᐱᐅᒃᑯᑎᑖᕆᐊᓪᓚᓱᑎᒃ 
ᐊᑐᑦᓯᐊᓚᖓᔫᑎᓪᓗᒍ ᒪᙯᓐᓂᕆᓲᒥᓄᑦ, ᓱᖃᑦᓯᐅᑎᑦᓴᒥᓄᓪᓗ ᓄᓇᒥ. 

ᓱᓇᓃᒃ ᑌᒪ ᐊᒻᒪᓘ ᖃᓄᐃᓪᓗᐊᓂᒃ ᐃᓄᑦᓯᐅᑎᓂᒃ ᓂᕿᑐᐃᓐᓇᑐᓲᖑᕚᑦ 
ᑲᖏᕐᓱᔪᐊᕐᒥᐅᑦ? 
ᐊᕐᕌᒎᓚᐅᕐᑐᒦ, ᖃᑦᓯᕕᓪᓗᐊᑕᕐᓱᓯ  ᓂᕿᑐᐃᓐᓇᑐᓲᖑᕕᓯ ᐃᓪᓗᓯᓐᓂ 

 
ᐱᓚᐅᕐ
ᓯᒪᖕᖏ
ᑐᖅ 

ᐊᑕᐅᓯᕕᑦ
ᑕᑐᐃᓐᓇ

ᑐᑦ 
ᑕᕐᕿᐅᑉ 
ᐃᓗᐊᓂ 

ᐊᑕᐅᓯᑦᑕᑐᐃᓐᓇᑐ
ᑦ ᑕᕐᕿᐅᑉ 
ᐃᓗᐊᓂ 

ᒪᕐᕈᕕᑦᑕᓱᑎᓘᓐᓃᑦ 
ᑕᕐᖀᒃ ᒪᕐᕉᒃ 
ᐃᓗᐊᓂ 

ᐊᑕᐅᓯᑦᑕᑐᐃᓐᓇᑐᑦ 
ᐱᓇᓱᐊᕈᓯᐅᑉ  
ᐃᓗᐊᓂ 

ᒪᕐᕈᕕᑦᑕᓱᑎᓘᓐᓃᑦ 
ᐱᓇᓱᐊᕈᓰᒃ  ᒪᕐᕉᒃ 

ᐃᓗᐊᓂ 

ᐊᒥᓱᕕᑦᑕ
ᑐᑦ 

ᐱᓇᓱᐊ-
ᕈᓯᐅᑉ 
ᐃᓗᐊᓂ 

ᐅᓪᓗᑖᒫ-
ᕐᑕᑐᓪᓗ 

ᐅᑭᐊᑦᓴᒥ 0.0% 10.9% 10.9% 35.9% 35.9% 6.2% 

ᐅᑭᐅᒥ  1.6% 7.8% 17.2% 35.9% 28.1% 6.2% 

ᐅᐱᕐᖓᓴᒥ 0.0% 10.9% 15.6% 26.6% 32.8% 14.1% 

ᐅᐱᕐᖔᒥ  0.0% 9.4% 14.1% 21.9% 40.6% 14.1% 

ᐃᓘᓐᓇᓕᒫᖏᑦ ᑲᑎᓕᕋᒥᑦ, ᐃᑭᓐᓂᓭᑦ ᐃᓪᓗᒥᐅᖃᑎᒌᑦ ᓂᕿᑐᐃᓐᓇᑐᖕᖏᓂᕐᓴᐅᓕᕐᑐᑦ ᐅᓪᓗᑕᒫᑦ 
2013 ᖑᓚᐅᔪᒻᒪᓂᑦ. ᐊᒥᓲᓂᕐᓴᕈᕐᑎᓗᒋᑦ ᐃᓪᓗᒥᐅᖃᑎᒌᑦ ᑕᕐᕿᑕᒫᖔᖅ 
ᓂᕿᑐᐃᓐᓇᑐᕐᓂᓴᐅᓕᕐᓂᖏᑦ ᐃᑉᐱᓇᕐᑐᖅ ᑲᑕᒋᐊᕐᓯᒪᓂᖓ. 

ᓂᕿᑐᐃᓐᓇᓃᒃ ᖃᓄᐃᑦᑐᓂᑦ ᓂᕆᕙᓪᓗᓲᖑᕕᓯ? ᐊᐱᕆᓚᐅᔪᔭᕗᑦ ᐊᐱᕆᐅᑎᑦᑎᓂ ᑭᐅᒪᔪᑦ 
ᐃᓚᐅᔪᑦ ᑕᓪᓕᒪᓂᒃ ᓂᕆᕙᓪᓗᓲᖏᓐᓂᒃ ᒪᒪᕆᓂᕐᐹᖏᓐᓂᑦ ᓇᓗᓀᕐᓯᑎᑦᓱᒋᑦ. 100-% ᓗᐊᖓᓄᑦ 
ᐊᐱᕐᓱᑌᑦ ᓇᓗᓀᕆᓐᓂᖁᑦ ᑐᑦᑐᕕᓂᑐᕐᓲᖑᓂᕋᕙᓪᓗᓱᑎᒃ ᒪᒪᕆᔭᖃᕐᓂᕋᕐᓱᑎᒃ. 94-% 
ᐅᖃᕐᑎᓗᒋᑦ ᐃᖃᓗᑉᐱᑐᕆᐊᖅ ᒪᒪᕐᓴᑐᑦ ᐊᒻᒪᓗ 91% ᐅᖃᓚᐅᔪᑦ ᐃᓚᒋᔭᐅᒻᒥᒋᐊᖓ 
ᓂᕆᔭᐅᓂᕐᐸᐅᖃᑕᐅᑦᓱᓂ ᕿᓚᓗᒐᐅᑉ ᒪᑦᑕᖓ. 20-% ᑐᐃᓐᓀᑦ ᐅᖃᕐᑎᓗᒋᑦ 
ᐆᑦᑐᕕᓂᕐᑐᓲᖑᓂᕋᕐᓱᑎᒃ ᐃᓄᑦᓯᐅᑎᕐᑐᓲᖑᓂᖏᑦ. 
 

ᓂᕿᖃᑦᓯᐊᓂᖅ 

ᐃᒣᓕᒍᑎᖃᕐᖁᑦ ᐱᓚᐅᕐᓯᒪᖕᖏ-
ᑐᖅ 

ᐃᓚᖓᓃᕐᓂ-
ᕋᕐᑐᖅ ᑌᒪᖕᖔᑐᑦ ᖃᐅᔨᒪᑦᓯᐊ-

ᖏᑦᑐᑦ 

ᓂᕿᑐᐃᓐᓇᕗᑦ 
ᓈᒻᒪᓚᐅᖕᖏᑐᑦ 
ᐱᑖᕆᐊᓪᓚᖃᔭᕋᑕᓗ. 

50.0% 28.1% 17.2% 3.7% 

ᓂᐅᕕᕐᕕᒥ ᓂᕿᓯᔭᕕᓂᕗᑦ 
ᓈᒻᒪᓚᐅᖕᖏᑐᑦ 
ᐱᑖᕆᐊᓪᓚᖃᔭᕋᑲᓗ. 

50.0% 31.2% 15.6% 3.2% 

 
2023ᒥᐃᑭᓐᓂᓭᑦ ᐅᖃᓚᐅᔪᕗᑦ ᐃᓚᖓᓂᑦᓴᕋᑕᖅ  

ᐅᕝᕙᓘᓐᓃᑦ ᑌᒪᖕᖓᑦ ᓂᕿᐅᓐᓇᑖᕐᖃᔦᖕᖏᐅᒪᔪᕕᓃᑦ ᐱᒍᒪᑦᓱᑎᒃ 2013 ᖑᓚᐅᔪᑎᓪᓗᒍᓂᑦ. 
(50% ᐊᑭᒪᔪᕐᓱᓂ, 58% 2013ᒥ). ᐱᑦᔪᑎᖏᑦ ᐃᓄᐃᑦ ᓂᕿᑐᐃᓐᓇᑖᕐᙯᔦᕐᓂᕆᖃᑦᑕᑕᖏᑦ 
ᐱᒍᒪᔭᒥᓂᒃ ᑮᓇᐅᔭᖃᑦᓯᐊᖏᓐᓂᖅ ᐱᐅᒃᑯᑎᖃᖕᖏᓗᐊᕐᓃᓗ ᐱᓇᓱᒋᐊᖃᕋᒥᓪᓗ. 
ᒪᙯᑦᑎᖃᖕᖏᑐᑦ ᐅᕝᕙᓘᓐᓃᑦ ᒪᙯᓕᓂᐅᖕᖏᑐᑦ ᐃᓪᓗᒥᐅᖃᑎᖏᓪᓗ ᐊᑦᓱᕉᓚᐅᑎᒋᔭᐅᒻᒥᔪᑦ 
ᐃᓚᖏᓐᓄᑦ. ᓂᕿᑐᐃᓐᓀᑦ ᐱᔭᐅᒍᒪᕙᓪᓗᓂᖏᑦ ᐃᓄᓐᓄᑦ ᐅᑯᐊᖑᕗᑦ, ᒪᑦᑕᖅ, ᑐᑦᑐᕕᓂᖅ, 
ᓇᑦᓯᕕᓂᕐᒥᓗ. 

ᑌᒣᒻᒪᑦ, ᐊᒥᓲᓂᕐᓭᑦ ᐃᓄᐃᑦ ᐃᓱᒫᓘᑎᖃᕐᓂᒥᓂᒃ ᓂᐅᕕᕙᑦᑕᒥᓂ 
ᓂᕿᓂᒃ ᓂᐅᕕᕐᕖᓂᒃ ᐃᑭᓪᓕᔪᕕᓂᐅᕃᑦᓱᑎᒃ ᓂᐅᕕᐊᑦᓴᖏᑦ 
ᓂᐅᕕᕐᕖᒃ 2013ᖑᓯᒪᒻᒪᓂᑦ (50% ᐊᑭᒪᔪᓕᕋᒥ. 43%). 
ᐱᑦᔪᑎᖃᕐᓂᕃᑦᓱᑎᒃ ᐊᑦᓱᕉᓚᐅᑎᖃᕐᓂᕋᕐᓱᑎᒃ ᓂᐅᕕᕐᓂᐊᕖᓐᓂᒃ 
ᓂᕿᑖᕐᙯᔨᕐᓂᒧᑦ ᐊᑐᐃᓐᓇᖃᖕᖏᓂᕃᑦᓱᑎᑦ ᐊᑭᑐᔫᓗᐊᕐᓂᖏᓐᓄᑦ 
ᓂᖀᑦ, ᐱᓇᓱᒐᖃᖕᖏᓂᖅ, ᑮᓇᐅᑦᔭᓴᑦᓯᐊᖏᓗᐊᕐᓃᓗ, 
ᐊᑭᓕᕋᑦᓴᒥᓂᓪᓗ ᐊᑭᓕᕐᑐᐃᖏᓐᓇᓂᕋᕐᓱᑎᑦ. ᑭᐅᒪᔪᑦ 

ᐊᐱᕐᓲᑎᑦᑎᓂᑦ ᐊᖏᖃᑎᒌᓚᐅᔪᑦ ᓂᕿᑖᕋᓱᒋᐊᖅ ᐊᔪᕐᓇᒪᑦ ᐱᑦᔪᑎᖃᕐᓱᓂ 
ᐊᑐᐃᓐᓇᐅᖏᓗᐊᕐᓂᖏᑦᑕ ᐱᒍᒪᔭᖏᑦ ᓱᒃᑰᓱᑎᓪᓗ. ᓂᐅᕕᕐᕖᓂᒃ ᓂᕿᓯᒍᒪᔭᖏᑦ ᐱᒍᒪᓂᕐᐹᖏᑦ 
ᐱᕈᕐᑐᕕᓃᑦ ᐸᐅᕐᖓᖏᑦ (38%), ᐱᕈᕐᑐᐃᓗ (31%), ᓂᕐᐱᓗ (28%). 

ᐃᓘᓐᓇᖏᑦ ᑲᑎᓕᕋᒥᑦ ,ᓂᕿᖃᑦᓯᐅᓂᖓᑕ ᓄᓇᓕᒻᒥ ᖁᕝᕙᕆᐊᕐᓂᖁᖅ 2013 ᖑᓯᒪᒻᒪᓂᑦ 
ᐱᑦᔪᑎᖓ ᐃᑭᑦᑐᑦ ᐃᓪᓗᒥᐅᖃᑎᒌᑦ ᓂᕆᖕᖏᓂᕐᓴᓚᕆᐅᓕᕐᓂᕋᕐᓱᑎᑦ ᑭᖕᖒᒪᒋᔭᒥᓂᒃ 
ᓇᕝᕚᖃᔭᖕᖏᓂᕋᕐᓱᑎᑦ ᓂᕿᓂᒃ. ᑌᒣᒐᓗᐊᕐᑎᓗᒍ , 2023ᒥ ᐊᒥᓱᐃᑦ ᐃᓪᓗᒥᐅᖃᑎᒌᑦ ᐃᓚᒌᑦ 
ᐅᖃᓯᓚᐅᔪᒻᒥᔪᑦ ᑭᖕᖒᒪᒋᔭᕐᒥᓂᒃ ᓂᐅᕕᕐᕖᓂᒃ ᓂᕿᓖᓐᓃᒃ ᐱᕐᖃᔭᖕᖏᓂᕋᕐᓱᑎᒃ ᐃᓱᐃᓪᓗᑌᑦ 
ᐊᕝᕕᐊᒪᑕ ᓂᐅᕕᕐᕕᒥ. ᑖᓐᓇ ᐱᓀᓗᑕᖅ ᐅᖃᕐᑕᐅᖏᓐᓂᓴᐅᓚᐅᔪᖅ 2013ᒥ. 

  ᐊᖑᑏᑦ 18 ᐅᖓᑖᓄᑦ 
ᐅᑭᐅᓖᑦ 

ᐊᕐᓀᑦ 18 ᐅᖓᑖᓄᑦ 
ᐅᑭᐅᓖᑦ  

ᓱᕈᓰᑦ 18 ᐊᑖᓂ 
ᐅᑭᐅᓖᑦ 

ᓂᕕᐊᕐᓯᐊᑦ 18 
ᐊᑖᓂ ᐅᑭᐅᓖᑦ 

ᐊᑕᐅᓯᕕᐊᐱᑦᑐᖅ 83% 71% 89% 75% 

ᐃᖃᓪᓕᐊᑐᑦ 77% 62% 80% 67% 

ᓄᓗᐊᕐᓂᐊᑐᑦ 68% 29% 42% 8% 

ᐳᐃᔨᓐᓂᐊᑐᑦ/ᓇᑦᓯᒃ 65% 47% 38% 21% 

ᕿᓚᓗᒐᕐᓂᐊᑐᑦ 50% 26% 22% 12% 

ᑐᒃᑐᓂᐊᕐᑐᑦ 73% 35% 51% 38% 

ᑲᖑᕐᓂᐊᑐᑦ 53% 38% 38% 25% 

ᐊᕿᒡᒋᓂᐊᕐᑐᑦ 65% 38% 47% 21% 
ᓄᓂᕙᑦᑐᑦ, ᐸᐅᕐᖓᓂᒃ 52% 44% 85% 67% 
ᐊᒻᒨᒪᔪᕐᑕᑐᑦ 57% 32% 58% 38% 


